
क्या अल्लाह ने तुम्हें सदक़ा करने को कुछ नहीं िदया है?
प्रत्येक 'सुबहानल्लाह' कहना सदक़ा है, प्रत्येक
'अल्लाहु अकबर' कहना सदक़ा है, प्रत्येक 'अल-हमदु-

िलल्लाह' कहना सदक़ा है, प्रत्येक 'ला इलाहा इल्लल्लाह'
कहना सदक़ा है।

अबू ज़र्र िग़फ़ारी- रिज़यल्लाहु अन्हु- कहते हैं िक अल्लाह के रसूल (सल्लल्लाहु
अलैिह व सल्लम) के कुछ सािथयों ने अल्लाह के नबी (सल्लल्लाहु अलैिह व सल्लम) से कहा िक

ऐ अल्लाह के रसूल! धन-दौलत वाले सब नेिकयाँ ले गए; वे हमारी तरह नमाज़ भी पढ़ते हैं,
हमारी तरह रोज़ा भी रखते हैं तथा अपने अितिरक्त धन को दान भी करते हैं। आपने फ़रमायाः

क्या अल्लाह ने तुम्हें सदक़ा करने को कुछ नहीं िदया है? प्रत्येक 'सुबहानल्लाह'
कहना सदक़ा है, प्रत्येक 'अल्लाहु अकबर' कहना सदक़ा है, प्रत्येक 'अल-हमदुिलल्लाह'
कहना सदक़ा है, प्रत्येक 'ला इलाहा इल्लल्लाह' कहना सदक़ा है, भली बात का आदेश देना

सदक़ा है, बुरी बात से रोकना सदक़ा है तथा तुममें से िकसी का अपनी पत्िन से िमलना भी
सदक़ा है। सहाबा ने कहाः ऐ अल्लाह के रसूल! क्या हममें से कोई अपनी मानवीय आवश्यकता
को पूरा करे तो भी उसे नेकी िमलेगी? फ़रमायाः ज़रा यह बताओ िक यिद वह उसे हराम तरीके
से पूरा करे तो क्या उसे गुनाह होगा? ऐसे ही, अगर हलाल तरीके से पूरा करता है तो नेकी

िमलेगी।
[सह़ीह़] [इसे मुस्िलम ने िरवायत िकया है।]

अबूज़र -रिज़यल्लाहु अनहु- का वर्णन है िक कुछ लोगों ने कहा : ऐ अल्लाह के रसूल! धनवान लोग
सारी नेिकयाँ ले गए और इस मामले में हमसे आगे बढ़ गए। वे हमारी तरह नमाज़ भी पढ़ते हैं और
हमारी तरह रोज़ा भी रखते हैं, लेिकन अपनी आवश्यकता से अिधक धन को दान भी करते हैं। इस तरह,
नमाज़ और रोज़े के मामले में तो हम और वे समान हैं, लेिकन बचे हुए धन का सदक़ा कर वे हमसे
आगे बढ़ जाते हैं, जबिक हम सदक़ा नहीं कर पाते। यह सुन अल्लाह के नबी -सल्लल्लाहु अलैिह व
सल्लम-  ने  उन्हें  बताया  िक  अगर  उनके  पास  धन  दान  करने  का  अवसर  नहीं  है,  तो  सत्कर्मों  के
सदक़े का द्वार खुला हुआ है। क्योंिक इनसान को हर सुबहान अल्लाह कहने के बदले में सदक़े
का सवाब िमलेगा,  हर अल्लाहु अकबर के बदले में सदक़े का सवाब िमलेगा,  हर अल-हमदु िलल्लाह
कहने के बदले में सदक़े का सवाब िमलेगा, हर ला इलाहा इल्लल्लाह कहने के बदले में सदक़े का
सवाब िमलेगा, भलाई का आदेश देना सदक़ा है और बुराई से रोकना सदक़ा है। िफर अल्लाह के नबी -
सल्लल्लाहु  अलैिह  व  सल्लम-  ने  बताया  िक  कोई  व्यक्ित  जब  अपनी  पत्नी  के  पास  जाता  है  तो
इसमें भी उसे सदक़े का सवाब िमलता है। यह सुन आपके सािथयों ने पूछा िक क्या हम में से कोई
अपनी वासना पूरी  करता  है  तो  उसे  इसमें भी  सवाब  िमलेगा?  आपने  उत्तर िदया  :  तुम्हें क्या
लगता है िक अगर वह व्यिभचार में संिलप्त हो जाए और हराम तरीक़े से वासना पूरी करे, तो क्या
उसे गुनाह होगा? सहाबा ने कहा : अवश्य! तो आपने कहा : ऐसे ही अगर वह हलाल तरीक़े से वासना
पूरी करता है, तो उसे सवाब िमलेगा।

